
1 Das Wort des HERRN erging zum zweiten Mal an Jona: 2 Mach dich auf den Weg
und geh nach Ninive, der gro3en Stadt, und rufe ihr all das zu, was ich dir sagen werde!
3 Jona machte sich auf den Weg und ging nach Ninive, wie der HERR es ihm befohlen
hatte. Ninive war eine grof3e Stadt vor Gott; man brauchte drei Tage, um sie zu
durchqueren. 4 Jona begann, in die Stadt hineinzugehen; er ging einen Tag lang und
rief: Noch vierzig Tage und Ninive ist zerstort! 5 Und die Leute von Ninive glaubten
Gott. Sie riefen ein Fasten aus und alle, Grol3 und Klein, zogen Bul3gew&nder an. 6 Als
die Nachricht davon den Konig von Ninive erreichte, stand er von seinem Thron auf,
legte seinen Konigsmantel ab, hillte sich in ein BuR3gewand und setzte sich in die
Asche. 7 Er lie3 in Ninive ausrufen: Befehl des Konigs und seiner Grol3en: Alle
Menschen und Tiere, Rinder, Schafe und Ziegen, sollen nichts essen, nicht weiden und
kein Wasser trinken. 8 Sie sollen sich in BuRgewander hillen, Menschen und Tiere. Sie
sollen mit aller Kraft zu Gott rufen und jeder soll umkehren von seinem bésen Weg und
von der Gewalt, die an seinen Handen klebt. 9 Wer weil3, vielleicht kehrt er um und es
reut Gott und er lasst ab von seinem glihenden Zorn, sodass wir nicht zugrunde gehen.
10 Und Gott sah ihr Verhalten; er sah, dass sie umkehrten und sich von ihren bésen
Taten abwandten. Da reute Gott das Unheil, das er ihnen angedroht hatte, und er tat es
nicht.

(Jona 3, Einheitstibersetzung)

Es isch es Wunder, dass dr Jona im Kapitel 1 und 2 dr Sturm und die Zyt im Fischbuuch
Uberlabt het. Und ds Kapitel 3 geit grad witer miteme Wunder: Dr Jona tberchunnt
nomau dr gliich Uftrag wie am Afang. Es isch Gberraschend, dass Gott em Jona e zwoiti
Chance git. Wenn e Bote zur damalige Zyt e wichtigi Nachricht nid oder faltsch
Uberbracht het, de het me ihn tédt. So drastisch das i Gisne Ohre tont — ire Zyt, wo’s
weder Post no Telefon het géh, isch es zwingend notwandig gsi, dass Bote ihri
Nachrichte korrakt und zuverlassig Uberbracht hei. Ganz sicher het e schlachte Bot kei
zwoiti Chance Ubercho. Aber Gott macht genau das und dismau geit dr Jona. Es si
Oppe 1000 km bis uf Ninive, dr Houptstadt vom Assyrische Riich, e Metropole im hitige
Irak mit dppe 120’000 Iwohner. Das isch fir die damaligi Zyt e Megacity gsi wie ht
Tokio, Delhi oder Kairo.

Wo dr Jona ds Ninive achunnt, faht ar a predige. Sini Predigt isch churz. Ar louft id
Stadt und seit ging nume ei Satz: Noch vierzig Tage und Ninive ist zerstort! Uf Dutsch si
das 7 Worter. Im hebraische Urtext sis sogar nume 5 Worter. Das isch dué die
chirzischti Predigt, wo jemals 6pper gha het. Nume aus Vergliich: ig ha bis ize scho
tber 200 Wérter bruucht.



Fuf Worter. Ig ha garn churzi Predigte. Aber das, wo dr Jona da macht, isch lausig. So
sehr mi die Umchehr vom Jona im Fischbuuch bertehrt het, so komisch beriehrt bini vo
dere Predigt. Me gspurt, dass ihm niit ligt a dene Niniveer. Ar git de Lit vo Ninive kei
Hiiwyys, was sie ize chonnte mache. Kes Wort vo Buess. Ar erwéahnt nid mau Gott. Niit.
Nume d Information: | 40 Tag wardet dir vernichtet.

Ninive kehrt um!

Was néar passiert, wird ihn erstuunt ha. Es heisst namlech: Und die Leute von Ninive
glaubten Gott. Dr Jona het doch gar ntit vo Gott prediget! Wie chome die ize drzue, a
Gott Z'gloube? Es isch scho speziell: obwohl die Predigt so minimalistisch u chaut,
glangt sie zu de Hérz vo de Lit in Ninive. Die hoffnigslosi Predigt vom Jona verédnderet

oppis.

Vom Chinig bis zum Battler, vom Greis bis zum Chind, sogar d Tier — aui foh a faschte
und d Stadt berdit ihri Stinde. Dass e ganzi Stadt u derzue no so e machtigi sech vo
somne lausige Prediger laht la beidrucke, wo sicher no nach Fisch gstunke het, isch
Uberraschend. E fromde Prophet, e fromde Gott — und dr Jona wird &rnscht gnoh. Gott
wird arnscht gnoh. D Reaktion vo Ninive isch flr mi es viu gréssers Wunder aus die
Sach mitem Fisch.

D Lut ds Ninive verstoh die Churzpredigt aus Ufruef zur Umchehr. Sie wisse: 40 Tag
hei mir no Zyt. 40 Tag isch hidfig e Zitruum zum sech bsinne und zum sech Gott
zuez’wande: 40 Tag isch d Sintfluet gange, dr Mose isch 40 Tag ufem Barg Sinai gsi,
40 Tag isch Jesus ir Wieschti gsi, 40 Tag geit d Faschtezyt vor dr Oschtere. | dere stoh
mir ize grad z'mitts drinne.

Was het die Niniveer zu sore Wandi bewoge? Es chénnte Gsseri Umstand gsi si, wo
Ninive uf d Botschaft vom Jona vorbereitet hei. Em Assyrische Riich geits nid guet. Ds
Land het zwo Pescht-Epidemie hinger sech und e totali Sunnefinschternis — 6ppis, wo
de Mdnsche friecher unheimlech Angscht gmacht het. Sie hei Chriege und es git immer
wieder Ufstand. Vieles louft nid guet bi dadm siegesverwdhnte Volk. Es git keini Bewiis
furne Z&mehang git zwische dene Ereignis und em biblische Bricht vor kollektive Buess
vo dam Volk. Abwéagig isch sone Z&mehang nid und ar wirdi ds Verhaute vo de
Moénsche z’Ninive verstandlecher mache.

Aber eis isch sicher: ,Mache® het dr Jona da Erfolg nid chénne, sogar wenn ar's hatti
woue. Dr Jona isch ine vorbereiteti Situation inecho.

Das isch sehr e gueti Nachricht fiir aui, wo sech unzuelédnglech fiehle, de Mdnsche
Oppis vo Gott z'verzelle: Gott cha ou us schwache Verstiech 6ppis mache, wo e toifi
Wirkig het. Es isch nid immer so eifach, Use Gloube ufne gueti Art mit andere Z'teile.
Wie chdi mir Gloube so labe, dass ar fur anderi iladend und asteckend und nid
abschrecken isch? Fur mi isch das immer wieder e Useforderig und ig bi villicht nid
eleini mit mim Gfiehl, dass ig mi méangisch unzuelanglech finde. Aber da isch die



Gschicht vom Jona wiurklech e Ermuetigung. War meint, ar sigi nid guet gnueg, fur e
Bedutig im Riich Gottes ds ha, sdu die Gschicht lase. Gott schiteret nid a monschlecher
Unzuelanglechkeit. Die armseligi Predigt und ihri Wrkig si e Hiiwyys fur d Muglechkeite
vo Gott und e Erinnerig dra, dass Gott Situatione vorbereitet. Wenn Gott sogar dr Jona
und sini lausigi Predigt het chénne bruche, wie viu meh cha de Gott Us bruche.

Gott kehrt um!

Dr Schluss vom Kapitel 3 wirft es eigenartigs Liecht uf Gott. Dr Jona wird mit dam no
sini Schwierigkeite ha. Wiu nachdam dr Jona am Afang umgkehrt isch und si Uftrag
wahr gnoh het, nachdam d Lt ds Ninive umgkehrt si, chehrt ize ouno Gott um. Gott
isch entschlosse gsi, Ninive z‘zerstdre. Und ize nimmt Gott de Entschluss zrigg. Es roit
ihn. Hei mir e wankelmuetige Gott? E inkonsequante Gott, wo Drohige nid direzieht?

E Straf adrohe und de nid usfliehre — das isch fur mi es Zeiche vor Schwachi. Wenn ig
aus Muetter oder bim Unterrichte drohe, aber nar d Straf nid durezieh, de macht mi das
ungloubwiirdig und d Chind n&hme mi nimme &arnscht. Bi Gott isch die Fahigkeit, e
Straf nid duredsfiehre, es Zeiche vor Sterchi. Wiu Gott d Harze vo de Mdnsche gseht,
tuet &r sech umentscheide. Und i de Harze vo de Monsche ds Ninive gseht &r ufrichtigs
Beduure, achti Buess und no 6ppis: grosse Respéakt vor ihm. Sie sage namlech nid:
Auso, tlie mir Buess de muess Gott Us verschone. Dr Chinig seit: Wer weil3, vielleicht
kehrt er um und es reut Gott und er lasst ab von seinem glihenden Zorn, sodass wir
nicht zugrunde gehen.

Far mi isch ds entscheidende Wort ,Vielleicht®. Sie wisse: mir ch6i Gott nid zwinge.
Gott muess gar nut. Aber es git ganz e fiine Hoffnigsschimmer: ,Villicht® roits ne ja,
wenn ar usi ufrichtigi Buess gseht. Villicht isch ar no nid zum ussterschte entschlosse.
Mi beidruckt da Respéakt vor Gott. Und irgendwie hei die Ménsche, wo doch gar nid viu
Uber Gott hei chbnne wisse, viu meh begriffe aus mangisch mir. Oder villicht grad wiu
sie nid so viu gwusst hei, gheie si nid uf die beide faltschi Gottesbiuder ine, wo Us
mangisch i Queri choi cho.

Ds erschte faltsche Biud vo Gott isch das, dass Gott aues vo A bis Z planet het u so
durezieht. 1g gloube, Gott het scho e Plan fir jedes vo Us und fir d Waut. Aber ar
meisslet die Plan nid i Granit i. Ar isch zueganglech fur Usi Bitte. Ar het e Plan gha fiir d
Lat ds Ninive — d Vernichtig. Aber &r het ne nid ybetoniert. Gott isch nid stur u gfuehllos.
Ar isch e bewegleche Gott und ar het beweglichi Plan. E gfiiehlvolle Gott, wo sech laht
la bertihre, wo es Harz fur d Ménsche het und drum ou e Entscheid cha zriigg nah und
e Plan cha andere.

Ds andere faltsche Gottesbiud isch genau ds Gageteil. Das isch ds Biud vomne Gott,
wo muess ilanke. Gott vergit ja eh, das isch sis Metier. Dr Liebgott, wo nume lieb isch
und vergit und nit schlimms Uber d Ménsche cha la cho, das isch ds andere faltsche
Gottesbiud.



Beides isch nid biblisch: dr hert Gott, wo sech nid laht la bertiehre gnauso wie dr Softie-
Gott, wo eh kei Straf wird direzieh. Dr Gott vor Bibel straft sehr wohl. Aber ar het kei
Froid dranne. Froid het ar, wenn ar uf tisi Umchehr mit sire Umchehr cha reagiere.

D Lut ds Ninive hei das irgendwie gwtsst und si weder ufs einte no ufs andere faltsche
Gottesdbiud inegheit und hei stattdesse mit grossem Respékt und grosser Hoffnig
Buess ta. Und Gott het das gnoh aus das, wo's gsi isch: ndmlech ausne Harzensakt
und drum het ou ar sis Harz la erweiche und het si Plan ganderet.

Dr Jona het das sauber ja ou erfahre, wo ar im Fischbuuch isch gsi. Denn het ar sech
gfroit Gber Gott. Uber ds Erbarme, wo Gott ize fur d Lit ds Ninive het, froit ar sech nid.
Ar sitz vor dr Stadt — dort isch ar hare zum gseh, wie Gott Ninive vernichtet- und
moffelet. Aber zu dam chdme mir de nachschts Mau. Ize isch nid dr Momént zum ufe
hassig Jona z’luege.

Ize isch dr Momant zum uf das verschonte Ninive z'luege und Us la z'bertehre vo dere
Liebesszene, vo dere Hoffnigsszene zwiische Gott und dene Mdnsche. Ménsche, wo
Oppis erlabt hei, wo Us aune spatischtens sit der erschte Oschtere offe steit: namlech ds
Erbarme, d Liebi und d Vergabig vo Gott. 40 Tag hei sie gfaschtet, 40 Tag hei sie Gott i
ihri Harz la luege. Und nar het Gott se sis Harz la gseh.

Mir stoh i dene 40 Tag Faschtezyt bis Oschtere. Ou wenn mir nid Faschte und ou wenn
uber Us kei Unheil verheisse isch wie Uber de Monsche z‘Ninive, so dorfe mir die Zyt bis
Oschtere trotzdam aus e Glageheit nah, Gott Usi Harz z‘zeige. Ehrlech, respaktvoll und
ohni Angscht. Und ig wiinsche Us aune, dass mir i die Wort vom Prophet Micha, is
Stuune vom Micha und is Stuune vo de Lit vo Ninive choi istimme:

Wo ist ein Gott wie du? Du vergibst deinem Volk und verzeihst ihnen ihre Schuld. Du
bleibst nicht fiir immer zornig, denn du liebst es, gnadig zu sein!

Der Herr wird wieder Erbarmen mit uns haben und unsere Schuld ausléschen. Er wirft
alle unsere Sinden ins tiefste Meer.

Amen

Segen

Go6ht und naht mit éich:

d Liebi vo Gott,

dr Fride vo Christus

und d Sterchig vom Heilige Geischt.

Dr Herr sagnet di und bhtetet di

dr Herr laht dir sis Gsicht zueliiechte und isch dir gnédig
dr Herr chehrt dir sis Gsicht zu

und schankt dir si Fride.

Amen



